
FIZIKA VA FOTONIKA SOHASIDA MALAKAL I KADRLAR
TAYYORLASHNING INNOVATSION TEXNOLOGIYALARI

FIZIKA FANINI O‘QITISHDA TALABALARNING MUSTAQIL
FIKRLASHINI RAG‘BATLANTIRUVCHI TA’LIM METODLARINING
SAMARASI.

Sh. F. To‘rayev
BuxDU tayanch doktoranti,

turaevshuxratjon@gmail.com

Endilikda, oliy ta’lim tizimi ham o‘z oldiga fagat mutaxassisligi bo‘yicha
chuqur ilmga ega bo‘lgan kadrlarni yetishtirib berish vazifasinigina qo‘yolmas
ekan, jamiyat har tomonlama rivojlanib yuksak magsadlariga erishishi uchun
zamonaviy kadrlardan talab qilinadigan qo‘shimcha xususiyatlar ham bor ekan,
“yetuk kadr” hatto “yetuk mutaxassis” tushunchalari ham o‘z mohiyatini biroz
o‘zgartiradi, yangilaydi. Bu xususiyatlarning eng asosiylari esa zamonaviy
mutaxassislar qabul qilingan axborotlarni o‘zining rivojlangan tahliliy tafakkuri
orgali mustaqil tahlil qgilish, saralash va sara axborotlarni ilm-fan rivoji, yurt
ravnaqgi, xalgq farovonligi uchun ishlata bilishidir. Bu maqgsadga erishishning
to‘g‘ridan to‘g‘ri va asosiy yo‘llaridan biri esa ta’lim tizimidagi, aynigsa oliy
ta’lim tizimidagi har bir bo‘g‘inning mustaqil ta’limning ahamiyatini chuqur his
qilishi va mustaqil ta’limni to‘g‘ri tashkil qilinishi uchun yuqori ma’suliyat bilan
yondashishidir. Deyarli har bir sohada ko‘plab o‘quv va ilmiy adabiyotlar o‘zbek
yoki boshgqa tillarda anchagina bo‘lishi bilan birgalikda har bir sohada ma’lumotlar
yanada ko‘payib borayotgan hamda har bir talabada internet tizimidan foydalanish
imkoni bo‘lgan bir davrda mustaqil ta’lim butun boshli ta’lim jarayoning eng
muhim qismiga aylanishi kerak. Xo‘sh, mustaqil ta’lim nima va u ganday
tashkillashtirilishi kerak?

Mustaqil ta’lim — muayyan fandan o‘quv dasturida belgilangan hamda
talaba tomonidan o‘zlashtirilishi lozim bo‘lgan bilim va talabada shakllanishi
kerak bo‘lgan ko‘nikma va malakaga qaratilgan ta'lim shakllaridan biri bo‘lib,
o‘qituvchi maslahati va tavsiyalari asosida asosan auditoriyadan tashqarida
bajariladi [3].

Talabalar mustaqil ta’limidan asosiy magqsadlar quyidagilardan iborat:
talaba

o yangi bilimlarni mustaqil tarzda puxta o‘zlashtirish ko‘nikmasiga ega
bo‘lishi;

o kerakli ma’lumotlarni izlab topish, o‘rganishning qulay usullari va
vositalarini aniqlay olish ko‘nikmasiga ega bo‘lishi;

o axborot manbalari va manzillaridan samarali foydlanishi;

o internet tarmog‘idan samarali foydalanishi;

o topshiriglarni bajarishda tizimli va ijodiy yondashishi;

o amaliy mashg‘ulotlarda mustaqil bajarish uchun berilgan amaliy topshiriq
(mustaqil ish) larni bajarishi va mustaqil ishlarni mas’ul o‘qituvchi va guruh
talabalari o‘rtasida himoya qila bilishi kerak va h.k. [2].

Aynigsa, aniq va tabily fanlar talabadan “ko‘proq eslab qolishni emas,
ko‘proq fikrlashni” talab gilar ekan bu fanlardan ko‘proq mustaqil ishlar, referatlar,
mustaqil tajribalar, laboratoriya ishlari, kurs ishlari, maxsus tipdagi masalalar,
kerak bo‘lsa, fan asoslarini mustahkamlash va kengaytirishlari uchun qo‘shimcha
adabiyotlar ro‘yxati mustaqil o‘zlashtirishlari uchun talabalarga berilishi kerak.

Oliy ta’limda ilmli, zamonaviy, ijodkor, tahliliy va tanqidiy fikrlashi
rivojlangan, sohadagi bilimlarini butun kasbiy faoliyatida ham rivojlantirish
ko‘nikmasiga ega bo‘lgan fiziklarni yetishtirishda mustaqil ta’limning ahamiyati
juda yugoriligini ta’kidlagan holda, quyidagilarni taklif qilaman:

® Auditoriyadagi dars mashg ‘ulotlarida talabalarni ko‘proq mustaqil
fikrlashga majbur qiluvchi metodlar orqali ta’lim jarayonini tashkil qilish.

Fizik gonuniyatni talabaga doimo axborot ko‘rinishida yetkazish shart emas,
avval talabalarga savol ko‘rinishida taqdim qilinsa, talabada mustaqil va kreativ
fikrlash rivojlanadi. Masalan, kogerent yorug‘lik dastalarining qo‘shilishi
natijasida vujudga keluvchi, fazoda kuchaygan va susaygan intensivliklarning
muntazam almashinishi haqida o‘qituvchi axborot berishi va talabalar mustaqil
ravishda bu hodisaning qonuniyatini topishga Kirishishi hamda ularning fikrlari
eshitilgach o‘qituvchi yakunlovchi bilimlarni yetkazishi ayni muddao. Ozgina
ortigcha vaqt sarflanish hisobiga talabalar bu gonuniyatning mohiyatiga yetib
borishadi va ular bu qonuniyatni fizikaning boshqa bo‘limlarida ham qo‘llash
mumkinligini his qilishadi. Eng asosiysi “mustaqil fizikaviy fikrlashi” borgan sari
rivojlanadi.

o Auditoriyadagi dars mashg ‘ulotlarida talabalar o‘zaro bahs yuritishiga
imkon yaratish. Mavzu yuzasidan muammoli savollar bilan auditoriyaga yuzlanib
turish kerak. Masalan, yorug‘lik ikki muhit chegarasida nima uchun sinadi? Yoki,
aytaylik, qizil rangli shishaga yorug‘lik tushyapdi. U qizil rangni gqaytargani uchun
qizil rangda ko‘rinar ekan. Unda nima uchun yorug‘lik manbaasining teskari
tomonidan ham shu shisha qizil rangda ko‘rinadi? Shu kabi savollar berib,
talabalarni o‘zaro bahslashishiga, erkin fikrlashiga ma’lum muddat ajratish kerak.

® Talabalarda mustaqil ta’lim va auditoriyadagi ta’lim soatlari nisbatini
kurslar kesimida qayta ko ‘rib chiqish. Birinchi kurs talabalariga ko‘proq ma’ruza
darslari o‘tilgan holda mustaqil ta’limga tayyorlab borilishi kerak. Yuqori kurs
talabalari adabiyotlar bilan mustaqil ishlash, ganday tartibda bilimlar ketma-

ketligini o‘zlashtirish kerakligini yaxshiroq bilishadi, fanning nazariy asoslarini

anchagina mustahkamlashgan bo‘lishadi va ularda mustaqil ta’lim soatlarini
ko‘paytirish magsadga muvofiq deb o‘ylaymiz. Bu yo‘lda ta’lim tizimi rivojlangan
mamlakatlar tajribalarini chuqurroq o‘rganish, tahlil qilish va amaliyotda qo‘llash
ham samarali usullardan biri hisoblanadi.

Aynan shu magsadlarda O‘zbekiston Respublikasi Prezidentining “Oliy ta’lim
tizimini yanada rivojlantirish chora-tadbirlari to‘g‘risida” 20.04.2017 yildagi PQ-
2909-sonli garori imzolandi va unda jahonning yetakchi universitetlaridan tajriba
o‘rganish masalasiga ham jiddiy urg‘u berilgan [1]. Masalan, Yevropa va AQSH
oliy ta’lim tizimida butun boshli ta’limning 60-70% idan kam bo‘lmagan qismi,
birgina mustaqil ta’lim uchun ajratilgan soatlar ekanligi ham ko‘p narsani
anglatadi. Fagat ko‘proq soat ajratish orqali natijaga erishib bo‘lmasligini anglagan
holda aytish mumkinki, bizda esa bu ko‘rsatgich 40% [3].

® Mustaqil ta’limda o°‘zlashtirish kerak bo‘lgan axborot hajmi va
o ‘Zlashtirilishi uchun berilgan muddat proporsionalligi qayta ko‘rib chiqilishi
kerak.

e Kuzatishlar shuni ko‘rsatdiki, oliy ta’limda mustaqil ta’limga hali hamon
auditoriya darslariga nisbatan e’tibor kam. Talabalarning oralig va yakuniy
nazorat biletlarida mustaqil ta’lim mavzularidan ham yetarli savollar kiritilishi
shart.

e Pedagoglarni bu sohada malakasini oshirish kerak. O‘qgituvchi
motivatsiya berishi kerak, qganday o‘zlashtirishni o‘rgatishi kerak, qisqasi talabaga
mustagqil ta’lim olishida yordam bera olishi kerak.

Biz oliy ta’limda mustaqil ta’limga asosiy e’tiborni qaratgan holda, ma’ruza
va amaliy mashg‘ulot darslarini kerak bo‘lsa, biroz qisqartirishga erishar ekanmiz,
o‘qituvchilarni ham o‘z ustida ishlashi, sohaga doir sifatli o‘quv va ilmiy
adabiyotlar yaratishiga ham ko‘proq imkon beramiz. Natijada, oliy ta’lim
muassasalaridan yuksak ilm, keng tahliliy tafakkur va zamonaviy dunyoqarashga
ega bo‘lgan kadrlar yetishib chiqib Vatanimiz ravnaqiga munosib hissa qo‘shadi
deb umid gilamiz.

